
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
নেকী
অশোক ঘরের বাইরে পা দিয়ে বললে, বাড়াবাড়ি কোরো না, আম শিশু
নই। দরজা দিয়ে বোস, এটুকু খুব যেতে পারব।
चाछ, प्राश्न एङहद । অশোক বারান্দার সিড়ি দিয়ে নামতে যাবে, নেকী বললে, বাড়ি গিয়েই

আচ্ছা, ব’লে সিড়ি দিয়ে নেমে গিয়ে আবার উঠে এল । বললে, তোমার
ভয় করবে না। ত ?
একটু একটু করবে। আর দাড়াবেন না, পিসীমা এলে ভারী মুশকিলে ফেলবে। অশোক উঠানে নেমে গেল। নেকী চেচিয়ে বললে, আর একটা কথা অশোকবাবু, আপনাতে আমাতে সন্ধি ত?
উঠান থেকেই ঘাড় ফিরিয়ে অশোক বললে, সন্ধিপত্রের খসড়া করে রেখো, সই করে দেব। বলে রান্নাঘরের ওদিকে অদৃশ্য হয়ে গেল।
নেকী সেইখানে দরজা ধরে দাড়িয়ে রইল। ঝড়ের বেগ কমেছিল, কিন্তু বৃষ্টি সমভাবেই পড়ছিল। ছাট লেগে নেকীব বসনপ্ৰান্ত ভিজে যেতে লাগল, কিন্তু সেদিকে তার খেয়ালই রইল না ।
পরদিন সকালে অশোকের জামা আর কাপড হাতে করে যেতেই অশোকের মা নেকীকে জড়িয়ে ধরে চুমো খেলেন। বললেন, বাগানের এক একটা গাছ পড়ার শব্দ শুনছিলাম আর আমার বুকের পাজরা যেন ভেঙে যাচ্ছিল মা ! যে ছেলে, তুই না ডাকলে ওই বাগানের ভেতর দিয়েই আসত।
সুখে তৃপ্তিতে লজ্জায় নেকীর মুখখানি আরক্ত হয়ে উঠল। মাথা নত করল। মা বললেন, বোস, খাবার খেয়ে যাবি। ঠাকুরকে ভঁাড়ারটা বার ক’রে দিয়ে আসি । বলে চলে গেলেন ।
আপনার জামার পকেটে এই কাগজপত্রগুলি ছিল অশোকবাবু। ভিজে চুপসে গেছে।
অশোক কাগজগুলি নিয়ে বললে, মনিব্যাগটা ? भनिवIांभ ? अनिबJांश ऊ छिल ना ! ছিল না কিরকম ? কাগজ রইল, ব্যাগ উড়ে গেল ? নেকী হেসে ফেললে, যতই করুন অশোকবাবু, আর ঝগড়া বাধবে না, সন্ধি হয়ে গেছে। ঠাট্রা নয়, বেশী টাকা ছিল নাকি ?

	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

